
 डॉ.   राजकुमार सांगवान (बागपत) :              आज मैं सरकार के समक्ष एक अत्यंत महत्वपूर्ण मुद्दा उठाना चाहता हूं । यह
                   मुद्दा पश्चिमी उत्तर प्रदेश के करोड़ों लोगों के न्याय पाने के अधिकार से सीधे जुड़ा हुआ है । इलाहाबाद हाईकोर्ट ,

                   प्रयागराज की एक खंडपीठ मेरठ में भी होनी चाहिए । पश्चिमी उत्तर प्रदेश का प्रयागराज से बहुत अधिक दूरी पर
                    स्थित होना एक बड़ी समस्या है । न्याय पाने के लिए लोगों को सैंकड़ों किलोमीटर का सफर तय करना पड़ता है,
                 जिससे उन्हें आर्थिक और मानसिक परेशानी होती है । वकीलों और स्थानीय लोगों द्वारा लगातार इस मांग को
                   उठाया जा रहा है । वे कहते हैं कि मेरठ में हाईकोर्ट की खंडपीठ स्थापित होने से न्यायपालिका अधिक सुलभ

                 होगी और लोगों को त्वरित न्याय मिल सकेगा । मेरठ में हाईकोर्ट की खंडपीठ स्थापित करने में निम्नलिखित
 लाभ होंगे: 

·    न्याय का त्वरित निपटारा:             लोगों को न्याय पाने के लिए लंबा इंतजार नहीं करना पडे़गा ।

·     आर्थिक बोझ में कमी:        लोगों को न्याय पाने के लिए दूर-          दराज के इलाकों में जाने के लिख खर्च नहीं करना
  पडे़गा ।

·    विकास को बढ़ावा:                मेरठ में हाईकोर्ट की खंडपीठ स्थापित होने से क्षेत्र का विकास होगा और रोजगार के
  अवसर बहेंगे ।

 अंत में,                   मैं सरकार से आग्रह करता हूं कि वह मेरठ में हाईकोर्ट की खंडपीठ स्थापित करने के लिए तत्काल कदम
                      उठाएं । यह पश्चिमी उत्तर प्रदेश के लोगों के लिए एक लंबे समय से चली आ रही मांग है और इसे पूरा करना
     सरकार का नैतिक दायित्व है ।

 


